
Heimilisiðnaðarfélag Íslands, Laufásvegi 2, 101 Reykjavík

Sími félagsins og þjónustudeildar er 551-5500

Sími Heimilisiðnaðarskólans er 895-0780 og 551-7800
Símbréf 551-5532

Netfang félags og skóla hfi@heimilisidnadur.is 

Heimasíða félags og skóla: www. heimilisidnadur.is
HEIMILISIÐNAÐARFRÉTTIR

1.tbl., 19. árgangur, janúar 2006.
Handavinnusamkoma 
Sunnudaginn 29.janúar 
 
Sunnudaginn 29. janúar kl. 14-17 boðar Funda-og fræðslunefnd til handavinnusamkomu í húsnæði Heimilisiðnaðarfélagsins að Laufásvegi 2. Allir félagsmenn eru velkomnir. Kaffi og vöfflur verða í boði nefndarinnar. 
 

Ætluninn er að fá sem flesta félagsmenn til að hittast og vinna ýmiss konar handavinnu saman. Mætum með handavinnu að einhverju tagi en þannig gefst gott tækifæri t til að sýna og sjá og kynnast því sem félagsmenn eru að fást við. 
 

Við hvetjum sérstaklega starfandi hópa, þ.e. kniplhóp, útsaumshóp, baldýringshóp, heklhóp, Bandalagið, Faldafeyki og Vötturnar til að mæta.
 

Vonumst til að sjá sem flesta. 
 

Bestu kveðjur,
Funda-og fræðslunefnd
Pistill formanns 

Peningar og óhlutbundinn menningararfur


Þegar fulltrúar Heimilisiðnaðarfélagsins ganga á milli ráðamanna til að afla fjár fyrir félagið leggja þeir áherslu á mikilvægt hlutverk þess, að vinna að varðveislu verkkunnáttu sem hluta af menningararfi þjóðarinnar. Bent er á að félagið og skólinn hafi átt stóran þátt í því að viðhalda og efla ýmis konar ævafornum vinnubrögðum sem annars væru glötuð eða á færi mjög fárra. Ekki mætir þessi málflutningur alltaf skilningi ráðamanna. Á fundi fjárlaganefndar Alþingis í haust var t.d. spurt hvort þessu væri ekki öllu sinnt í þjóðfræðideildinni í Háskólanum. Því svaraði fulltrúi HFÍ að ekki væri víst að sá sem læsi sér til um að byggja torfbæ gæti gert það á sómasamlegan hátt hafi hann aldrei fengið í því verklega þjálfun. Fyrirspyrjandi fjárlaganefndar er merkur útgerðarmaður frá Vestfjörðum svo að kannski hefði það frekar aukið skilning hans ef notuð hefði verið sú samlíking að ekki væri víst að  sá sem læsi sér til um að slægja þorsk væri til þess hæfur í frystihúsi. Alla vega var niðurstaða þessa fundar sú að engin kom fjárveitingin frá Alþingi þetta árið. 


Stundum kemur hjálpin að utan og nú sýnist svo vera. Í október 2003 samþykkti aðalráðstefna Menningarmálastofnunar Sameinuðu þjóðanna (UNESCO) í París samning um varðveislu menningarerfða eða óhlutbundins menningararfs (The Convention for the Safeguarding of the Intangible Cultural Heritage). Síðan hafa 28 ríki skrifað undir samninginn, m.a. Íslendingar sem staðfestu hann í nóvember sl., en hann gengur þó ekki í gildi fyrr en þremur mánuðum eftir að 30 ríki hafa skrifað undir hann. Undirritun samningsins hefur gengið óvenju hratt fyrir sig og því er ekki ólíklegt að fljótlega bætist við þau tvö ríki sem upp á vantar og hann gangi í gildi á þessu ári. Vonandi gerist það áður en fulltrúar HFÍ fara sína hefðbundnu ferð á fund fjárlaganefndar á haustdögum því að ekki væri ónýtt að veifa þessum UNESCO samningi máli sínu til stuðnings. 


Menningarerfð er í samningnum skilgreint sem þekking, færni, munnleg hefð, siðir, venjur, hefðbundin verkkunnátta og fleira sem flyst frá kynslóð til kynslóðar og er í stöðugri endursköpun í samfélögum. Staðfesting samningsins skuldbindur aðildarríki til þess m.a. að gera ráðstafanir til að “tryggja að menningarerfðir lifi áfram m.a. með því að greina þær, skrá, rannsaka, varðveita, vernda, kynna, efla og miðla þeim einkum með formlegri og óformlegri fræðslu, sem og með því að endurvekja ýmsa þætti þeirra.” (I. kafli, 3. gr.) Of langt mál er að rekja efni samningsins hér en áhugasömum er bent á heimasíðuna www.UNESCO.org. 


Þótt Alþingismenn hafi á síðasta ári ekki alveg áttað sig á mikilvægi óhlutbundins menningararfs þá er ekki sömu sögu að segja úr menntamálaráðuneytinu. Í upphafi árs skunduðu þrír fulltrúar félagsins á fund ráðherra og aðstoðarmanns hennar. Þar var á okkur hlustað og við fórum út með loforð um 2,6 milljón króna fjárveiting til félagsins á þessu ári og orðin “Þið megið alls ekki hætti, stelpur” í eyrunum. Ekki slæm byrjun á nýju ári það.


Gleðilegt ár og bestu þakkir fyrir öll þau gömlu og óeigingjarnt starf í þágu HFÍ.

Sigrún Helgadóttir

Formaður Heimilisiðnaðarfélags Íslands

Norræna nefndin

Heimilisiðnaðarfélag Íslands mun halda Norrænt heimilisiðnaðarþing hér á landi haustið 2007. Eins og áður hefur komið fram í fréttabréfinu er starfandi Norræn nefnd innan félagsins sem vinnur að undirbúningi. Þingið verður haldið í Reykjavík dagana 27.-30. september 2007. Fyrirtækið Íslandsfundir hefur verið ráðið til að sjá um praktísku hlið ráðstefnunnar, svo sem skráningu og að bóka flug og hótel fyrir erlenda þátttakendur. Nefndin sér hins vegar alfarið um faglegan þátt ráðstefnunnar. 

Þema þingsins er; Handverkshefðin sem innblástur að hönnun framtíðar. Þemað þykir samræmast vel tilgangi félagsins um að varðveita og koma áfram til komandi kynslóða íslenskri handverkshefð. Ákveðið hefur verið að leita samstarfs við menntastofnanir og aðra þá sem tengjast handverkshefð á Íslandi á einn eða annan hátt. Vonast er til að þessir aðilar sjái sér fært að vinna sérstök verkefni í samræmi við þema þingsins og sýna afraksturinn á sérstökum sýningum á meðan á þinginu stendur. Nefndin hefur þegar sett sig í samband við hugsanlega samstarfsaðila og verður kynningarfundur með þeim haldinn 27. janúar næstkomandi. 

Það er trú nefndarinnar að þingið verði félaginu lyftistöng. Þingið mun vekja athygli ráðamanna og almennings á gildi handverkshefðarinnar. Auk þess mun samstarf félagsins við ýmsa aðila sem á einn eða annan hátt koma að handverki eflaust skila öllum þörfu veganesti til framtíðar.
Margrét Valdimarsdóttir, formaður norrænu nefndarinnar.
Norrænar sumarbúðir Eistlandi.

Sumarnámskeið norrænna heimilisiðnaðarfélagana verður haldið í Eistalandi 8.-14.júlí í Vestur- Virumaa um 100 km frá Tallinn. Boðið er upp á gistingu á Sagadi herragarðinum.  www.sagadi.ee.

Verðið er 440 EUR , 310 EUR fyrir börn.
Innifalið eru ferðir til og frá flugvelli, gisting í tveggja manna herbergi, fullt fæði, skoðunarferð og efnisgjald að mestu leyti.

Kennt verður á ensku en einnig verður boðið upp á að túlkað verði á sænsku.

Skráningu lýkur 1.apríl og greiðist hálft gjald við skráningu.

Námskeiðin sem eru í boði: þæfing, skógerð, brúðugerð, höfuðbúnaður eða beltispyngja frá Kihnu, silkimálun, Setu blúndugerð, þjóðlegt prjón, perluprjón, trévinna, leðurtöskur, körfugerð, ullarvinna, handgerður pappír, útskorinn rammi, glerskurður, keramik og útsaumur.

Þátttakendur geta valið 4 námskeið.

Nálgast má skráningarblað á vef eistnesku heimilisiðnaðarsamtakanna www.folkart.ee eða á skrifstofu Heimilisiðnaðarfélagsins 551-7800 og 551-5500.

Umsóknir skal senda á info@folkart.ee, fax +372-6604772 eða     Pikk 22,


10133 Tallinn, Estonia

Þjónustudeild Heimilisiðnaðarfélags Islands

Mikið úrval skyrtu og svuntuefna, silkiefni, nýjar gerðir bómullarefna 

og blönduð efni.

Nýjar gerðir ullarefna í þjóðbúninga, bæði 19.aldar og 20.aldar.

MIkið úrval lita.

Handofnar ullarsvuntur.

Sauðskinnsskór og íleppar.

MERÍNÓULL í úrvali lita – selt eftir vikt !

SILKI – trefjar og efni

HEINDRICHSENS ULL, þæfingarnálar, o.fl.

Allt með uþb. 20% afslætti.

Hör og bómullargarn í vefnað. 

Áhöld í vefnað.

Íslensk útsaumsmynstur.
Munið 10% afsláttinn til félagsmanna !

Opið mánudaga og fimmtudaga frá kl.12:00-18:00,
langan laugardag frá kl.12-16 og eftir samkomulagi.

Þjóðbúningastofan
Laufásvegi 2, 101 Reykjavík.

Við saumum þjóðbúninga.

Tökum í umboðssölu kvensilfur og búninga.

Saumum skyrtur og svuntur.
Hafið samband.
Þjóðbúningastofan,

c/o 7 í HÖGGI ehf.,

Laufásvegi 2,

101 Reykjavík.

s. 551 8987 – 898 4331 – 898 1573, 
netfang: upphlutur@simnet..is
AUGLÝSINGAR:

Til sölu Bernina-overlock saumavél frá 1993. 

Heitið er Funlock 004D. Hún er nýyfirfarin og 

kostar kr.20.000-. Soffía gsm.867-9007.





















